
Una pilingualqa nasvagiuq qaillun yuucirput cimiqallranek cangerlagpak alqunaq ella iluarrluku tutellrani. Yuut

nangteqngellruut/naulluungellruut, cauciinaku, alaiqerraallrani-llu kenkekngaput ca piciinaku tuquangluteng, tua-i-llu nanikuam

cacirkaitem-llu tull’uta. Yuucirput-llu cimirluni maligtaqutarkanek: Kiingan enemteni uitaurararrkauluta canimelucesciiganata,

aneryaarcuuteput patumaarkauluki, unateput cat-llu agtulaqekngaput perriumaarkauluteng, yuut-llu caliviit ayagallerkaq-llu

arulairluni. Tua-i-llu neryuniurutvut agayulput-llu piciurrluni, maaggun kaputetgun. Agluryaq pilinguallruaqa kiingan-llu

qaralilirluku taringcetaarutengqerngan ‘Neryuniurun Qinuitnaq-llu’ yuucimteni. Cangerlagpiim kaputiinek qaqicikumta, ilakellriani

ullaucugngariluta.

Tangerciqan kaputem kangia naucetaaruuq agluryam-llu iquan aciani iinruutulit naumrruyiit/naungrruyiit uitaluteng. Tamakut

umyuaqutkanka calricaramun assirillerkaput-llu ayuqluku kaputetgun.

Narulkaq kalluk-llu umyuartequtellruagka anagcillerkaput mat’umek cangerlagpagmek.

 


